
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রাণু।


প্রেমের উন্মেষ।






শৈশবের শেষে যবে কিশোর জীবন, 

ধীরে উঠিতেছে জাগি মেলিয়া নয়ন, 

শারদ প্রভাতে কিম্বা মাধবী সন্ধ্যায়

আধেক আলোক মাঝে বিহ্বলের প্রায় 

বায়ু বহি আনে যবে পুষ্প-গন্ধ-ভার; 

অতি মৃদু পদে ধীর মধুর হাসিয়া, 

অজানা অতিথি তুমি হৃদয় মাঝার 

আসি দেখা দেও, কোন মধু মন্ত্র দিয়া 

জাগাও জীবন মাঝে নূতন বেদনা 

সুকুমার আশা শত, নবীন কল্পনা; 

হৃদয় গাহিয়া উঠে অভিনব স্বর, 

সহসা ধরণী হয় মোহন মধুর। 

তুমি জীবনের নব যৌবন উন্মেষ 

মৃদু সুখ মৃদু ব্যথা মধুর আবেশ।

		 এই পাতা শেষ সম্পাদিত হয়েছে ০৯:৫১টার সময়, ২৯ অক্টোবর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

